
«Қазақ хандығының Ресей империясына қосылуының басталуы»  тақырыбына
Әдістемелік нұсқаулық (2-сабақ)

· Оқу мақсаты: 7.3.1.2 Қазақ хандығының ішкі саяси жағдайын талдау 
Бағалау критерийі: 
Сыни ойлау мен  талдау-   Кіші жүздің Ресейге қосылу себептері мен  нәтижесін талдайды;
Бағалау- Әбілқайыр ханның Ресей империясы бодандығын қабылдау іс-әрекетіне баға береді

Тарихи концепт: Себеп және салдар

Зерттеу сұрағы: Әбілқайыр ханның Анна Иоанновна патшайымға жазған хатының себептері мен салдарлары қандай болды?

      Бұл сабақтың құрылымы  зерттеу сабағы негізінде құрылып, «себеп және салдар» тарихи концептісіне бағытталған. Сабақ алдыңғы сабақтың жалғасы болғандықтан, алдыңғы сабақта өткен материалды еске түсіріп, пысықтап алған жөн. Тақырып алдыңғы сабақтың жалғасы болғанына қарамастан, сабақтың жаңа ақпарат пен білімді игеру сатысы басталар алдында оқушылардың ойларын шоғырландырған жөн. Ол үшін оқушылардың назарына  БЫМ ұсынып, «ой шақыру» тапсырмасын орындатуыңыз қажет. Бұл әрекет оқушылардың сабақта қандай контексте зерттеу жұмысын жүргізетіне көз жеткізетін болады. «Ой шақыру» тапсырмасын оқушыларға ұсыну арқылы сабақтың зерттеу проблемасын болжап, анықтауға әрекет жасаңыз.Сабақ  тақырыбының алдыңғы сабақтың жалғасы екенін хабарлап,  оқу мақсаттары мен  бағалау критерийлерін таныстырыңыз. Оқушылардың тарихи концепт пен зерттеу сұрағына назар аударуына көңіл бөліңіз.
      
       Сабақта оқушыларды XVIII ғ. басында қалыптасқан саяси жағдайға байланысты Кіші жүздің Ресей бодандығын қабылдау себептері мен нәтижесін зерттеуге жетелеп, ізденіс жұмыстарын ұйымдастырыңыз. Топтық жұмыс барысында  Кіші жүздің Ресейге қосылу себептерін анықтап, Қазақ хандығы мен патша өкіметі елшіліктері қызметінің мақсат-нәтижелерін зерттеу үшін таратпа-мәтіндерді ұсыныңыз. Топтарға тапсырма шартын түсіндіріп, уақыт регламентін сақтауын қадағалаңыз. 
      Үш  топ тақырыпқа қатысты дерек мазмұнын оқып, талқылайды. Топтар  зерттеу тапсырмаларына сәйкес,  берілген деректерден Кіші жүздің Ресейге қосылу себептерін анықтап, Кіші жүзден Петерборға аттандырылған елшіліктің мақсаты, барысы мен нәтижесін  түсіндіріп, Хан ордасына келген Тевкелев  елшілігінің мақсаты, барысы мен нәтижесін талдап-зертейді, ой-талқыға салады.  Сонан сон, әр топ тапсырмаларына сәйкес рольдік ойынға еніп, тарихи көрініс ұйымдастырады. Бұл тапсырма «рольдік ойын» түрінде орындалатындықтан оқушылардың тақырып контексін тез ұғынып, шығармашылықпен орындауына мүмкіндік туғызады. Әрі өз кезегінде оқушылардың сабаққа  деген қызығушылығы мен белсенділігін арттырады. 

   Кейін топ оқушылары зерттеу жұмыстарының нәтижесінде тақырыптың зерттеу мәселесіне- келесі тапсырмаға көшіңіз.
      Оқушыларға игерген білімдері мен дағдыларын тиянақтап-түйіндеу үшін ПТМС форматында қорғап орындауды тапсырыңыз. 
        
        «Қөзқарастар тайталасы» үлгісі:
· Сынып бөлмесінің бір жағына «Әбілхайыр ханның тарихи кезеңде Ресей империясының бодандығын қабылдауы дұрыс болды. Өйткені...» деген пікірдегі топ оқушылары және бөлменің екінші жағына «Әбілхайыр ханның тарихи кезеңде  Ресей империясының бодандығын қабылдауы дұрыс болмады. Өйткені...» деген пікірдегі топ оқушылары топтастырып, олардың  көзқарастарын  қорғатыңыз.
[bookmark: _GoBack]     Сабақтың соңы  оқушылардың өздеріне  «Бағдаршам» рефлексиясы парақшасы беріліп, кері байланысты жүзеге асырумен аяқталаңыз. 
-Мен барлығын түсіндім; 
-Мен орташа түсіндім
                                                           -Ешнәрсе түсінбедім
